
   
 

9. november 2022 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 
Naalakkersuisunut apeqquteqaatit: 
 

1. Tunngaviusumik Inatsisissaq pillugu isumalioqatigiissitap suliaa sumut killippa? 

a. Naalakkersuisut qaqugu siulittaasussamik toqqaanissartik naatsorsuutigaat? 

b. Tunngaviusumik inatsisissaq pillugu isumalioqatigiissitap suliaasa tulluussaqqinnissaat 

qaqugu pissanersoq naatsorsuutigineqarpa? 

c. Tunngaviusumik inatsisissamut suliap qaqugu naammassinissaa Naalakkersuisut 

naatsorsuutigaat? 

 

2. Tunngaviusumik Inatsisissaq pillugu isumalioqatigiissitap aallartinneraniit maannamut 

aningaasat qassit atorneqarpat? 

a. Aningaasat suli qassit atorneqarnissaat naatsorsuutigineqarpa? 

b. Tunngaviusumik Inatsisissaq pillugu isumalioqatigiissitami politikkikkut toqqakkanik 

ilaasortanut aningaasartuutinut aningaasat qassit atorneqarpat tassani akissarsiat, 

ataatsimiinnersiutit, angalanermut aningaasartuutit, ineqarnermut aningaasartuutit allallu? 

i. Naalakkersuisut skemanngorlugu akissuteqarnissaat piumasarineqarpoq, 

assigiinngitsunut taakkununnga aningaasartuutit ersarissumik 

paasineqarnerussammata 

 

3. Naalakkersuit oqaluuserisamut soqutiginaatilinnik allanik nalunaarutissaqarpa? 

(Inatsisartunut ilaasortaq Jens-Frederik Nielsen, Demokraatit) 
 
Tunngavilersuut 
Qangatsianngorpoq, Tunngaviusumik Inatsisissaq pillugu isumalioqqatigiissitaq taassumalu suliaasa 
siuariartornerat tusarfigineqarmat. Ajuusaarnarpoq, suliaq pingaarutilik matoqqasumik ersarluttumillu 
ingerlanneqarmat. Innuttaasut pisinnaatitaapput pitsaasumik malinnaanissaminnut. 
 
Apeqquteqaatima ullut suliffiusut qulit iluanni akineqarnissaat qilanaaraara. 
 

 


